
GOUVÈNÈ CUOMO AP NOME JIJ LESLIE E. STEIN POU SÈVI NAN TRIBINAL APÈL ETA NEW YORK 

 

Gouvènè Andrew M. Cuomo jodia te anonse ke li pral nome Jij Leslie E. stein pou sèvi nan Tribinal Apèl 

Eta New York – Pi wo tribinal Eta New York. Jij Stein, ki abite nan konte Albany, aktyèlman se yon Jij 

adwen nan Divizyon Apèl (Twazyèm Depatman) nan Tribinal Siprèm Eta New York– e li te sèvi kòm yon 

jistis oswa jij nan tribinal New York pou dènye 17 ane yo. Li te resevwa pi gwo klasman posib ki soti nan 

sèt diferan baro oswa asosyasyon jiridik ki te konsidere nominasyon potansyèl l nan Tribinal Apèl la. 

Anplis de long karyè jiridik li, jij Stein te aktif nan yon kantite gwoup sivik, sa ki gen ladan sa yo ki angaje 

pou defann fi, fanmi, ak viktim abi domestik yo. 

 

“Jij Leslie Stein gen yon karyè long e li te travay pandan tout karyè l pou ede asire ke fi, fanmim viktim 

vyolans domestik yo, ak Nouyòkè vilnerab yo gen yon vwa nan sistèm jiridik nou an. Li egalman ap 

chèche pou avanse koz fi ak divèsite nan pwofesyon jiridik la,” te deklare Gouvènè Cuomo. “Li te sèvi 

pandan plis pase 17 ane nan anpil vil, konte, pwosè eta, ak tribinal apèl, Jij Stein pafètman byen kalifye 

pou pozisyon sa a e li gen anpil konsiderasyon nan kominote jiridik la. Mwen gen konfyans ke li pral sèvi 

avèk distenksyon nan Tribinal Apèl Eta New York e mwen kontan pou m avanse nominasyon li a nan 

Sena Eta New York.” 

 

Jij Leslie E. Stein te deklare: “Apre 17 ane sèvis sou ban, mwen imilye ak onore pwofondeman pou 

aksepte nominasyon sa a nan Tribinal Apèl yo. Mwen remèsye Gouvènè Cuomo e map rete tann pou m 

sèvi moun yo nan Eta New York” 

 

Jij Stein te resevwa pi wo klasman posib – lè nou konsidere nominasyon potansyèl li nan Tribinal Apèl 

yo– nan asosyayson Baro Eta New York, Asosyasyon Baro Fi nan Eta New York, Asosyayson Baro Twa-

Konte (Erie, Monroe, Onondaga), Asosyasyon Avoka pwosè Eta New York, Akademi Avoka Pwosè Eta 

New York, Asosyasyon Baro Konte Albany, ak Asosyasyon Baro Konte Broome.  

 

Jij Stein se twazyèm moun ke Gouvènè Cuomo te nome pou sèvi nan Tribinal Apèl Eta New York. 

Gouvènè Cuomo te nome anvan Jij Sheila Abdus-Salaam ak Jij Jenny Rivera nan Tribinal Apèl, chak ladan 

yo te konfime nan ane 2013. 

 

Nominasyon jodia se akoz ekspirasyon tèm 14 lane Jij Victoria A. Graffeo. Gouvènè Cuomo te remèsye Jij 

Graffeo pou travay li nan Tribinal Apèl la ak angajman sèvis piblik la nan Eta New york.  

 

Gouvènè Cuomo te remèsye tou Jij Judith S. Kaye ak komisyon an sou rekòmandasyon jidisyè paske li te 

rekòmande yon gwoup talan kandida wo kalite eksepsyonèl ak potansyèl.  

 

Prezidan-eli Asosyasyon Baro Eta New York David P. Miranda, te deklare: “Jij Leslie Stein te sèvi nan 

Divizyon Apèl la avèk distenksyon. Komite nou an gen responsabilite pou egzamine nominasyon jij yo ke 

yo jwenn ' ki trè kalifye' pou sèvi nan Tribinal Apèl la.” 

 

Andrea Composto, Esq., Prezidan-Ei, Asosyasyon Baro Fi nan Eta New York (WBASNY), te deklare: 

“WBASNY fyè pou l youn nan kle asosyasyon baro eta pou patisipe nan egzamen jidisyè pou Tribinal Apèl 

la. Antanke avoka ak defansè nou konsidere pwosesis sa kòm pi enpòtan. Jij Leslie Stein se yon ansyen 

Prezidan nan Chapit Capital Distri nou an e komite revizyon nou an je jwenn ke li te otman kalifye 

apwouve epi felisite. Nou konplimante l sou nominasyon l epi nou remèse Gouvènè pou konsiderasyon l 

nan rezilta egzaminasyon WBASNY.” 

 

Enfòmasyon sou Jij Leslie E. Stein 

 

Nan ane 2008, Jij Stein te nome kòm jij nan Divizyon Apèl (Twazyèm Depatman) nan Tribinal Siprèm Eta 

New York. Anvan sa, li te sèvi kòm yon jij sou ban nan jijman Tribinal Siprèm Eta New York (2002-2008) – 

pandan tan sa li te sèvi kòm Prezidan Konte Rensselaer Pati Siperyè Vyolans Entegre (2006-2008). Li te 

vini Jij Tribinal nan Vil Albany nan ane 1997, e li te sèvi kòm Jij Pwovizwa nan Tribinal Familyal Konte 

Albany nan 2001. Anvan li te vin jij, li te travay nan kabinè prive de 1983 a 1996, spesyalize nan lwa 

familyal ak matrimonyal. Jij Stein te resevwa Bakaloreya l nan Macalester College (Phi Beta Kappa) ak 

J.D. l nan Lekòl Avoka Albany (Magna Cum Laude). 

 

Pami anpil nan aktivite sivil ak legal li yo, Jij Stein te sèvi nan Asosyasyon Baro Eta New York, Asosyayson Baro 

Konte Albany, Klib Fi nan Albany, Asosyasyon Jij Fi nan Eta New York, Asosyasyon Baro Fi Capital Distri, ak 

Asosyasyon Baro Fi nan Eta New York. Li te sèvi egalman kòm ko-prezidan nan sistèm tribinal inifye Eta New 

York Gwoup Travay kont Vyolans Familyal sou rezo aksyon Grangou nan Eta New York, Kowalisyon Gason 

kont Baton, Lig Fi votè nan Konte Albany ak Konsèy Administrasyon Lekòl Avoka nan Albany. 

 

Pral gen yon lòt pozisyon vid nan tribinal apèl la nan fen ane sa a lè jij Robert S. Smith atenn laj retrèt 

obligatwa li. Gouvènè a dwe mete pwosesis nominasyon an sou pye ranpli pozisyon vid sa baze sou yon 

lis ant 3 ak 7 potansyèl kandida ki te rekòmande pa Komisyon an pou Nominasyon jidisyè. 

